
Тау тұлғаларға – тағзым 

     Қазақстан халқы тілдерінің ХІІІ қалалық фестивалі аясында Тілдерді дамыту басқармасының ұйытқы болуымен өтіп жатқан «Тағзым мен тағылым» атты мерекелік шара Бөгенбай батыр ескерткіші алдында жалғасты. 

     Кешке белгілі ақын Несіпбек Айтұлы, ҚР Ұлттық мұрағаты бас директорының орынбасары Марат Әбсемет, Астана қаласы Тілдерді дамыту басқармасының бастығы Оразкүл Асанғазы қатысып, ойларын ортаға салды. Сондай-ақ С.Сейфуллин атындағы Қазақ агротехникалық университетінің оқытушылары мен студенттері тарихи сахналық қойылымдар көрсетті.  
     «Тағзым мен тағылым» кеші ақын Жамбыл Жабаев ескерткішінің алдында одан әрі сабақталды. Жиналған зиялы қауым өкілдері жастарға ақынның өмір жолынан тартымды әңгімелер айтты. Бұл күні Л. Гумилев атындағы Еуразия Ұлттық университеті студенттері қазақтың өр тұлғасына арналған жыр шумақтарын оқып, көрермендерді ән-күймен сусындатты. Аталмыш білім ордасының ұйымдастыруымен «Ана тілім – тәуелсіздік тірегі» атты дәстүрлі шара өтті.
